 ՏԵՂԵԿԱՆՔ
«ԼԱՆԴՇԱՖՏԻ ԵՎՐՈՊԱԿԱՆ ԿՈՆՎԵՆՑԻԱՅԻՑ ԲԽՈՂ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՐՏԱՎՈՐՈՒԹՅՈՒՆՆԵՐԻ ԿԱՏԱՐՄԱՆ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՆԱԽԱՐԱՐՆԵՐԻ ԵՎ ՇԱՀԱԳՐԳԻՌ ԱՅԼ ՄԱՐՄԻՆՆԵՐԻ ՂԵԿԱՎԱՐՆԵՐԻ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	N
	Հեղինակը, ամսաթիվը, համարը
	Դիտողության, առաջարկության բովանդակությունը
	Եզրակացություն
	Կատարված փոփոխություններ

	1
	ՀՀ տարածքային կառավարման նախարարություն

2010-10-25, N 01/16/6085-10
	ՀՀ կառավարության որոշման նախագծի հավելվածի  4-րդ կետի 5-րդ սյունակում ավելացնել «ՀՀ տարածքային կառավարման նախարարություն», իսկ «ՀՀ քաղաքացիական խորհուրդ»-ի  փոխարեն` «ՀՀ քաղաքացիական ծառայության խորհուրդ»  բառերը: 
	Ընդունվել է` առաջարկության երկրորդ մասով
	/վերախմբագրված նախագծի 2-րդ կետ/
 Հաշվի առնելով, որ միջոցառման անվանումը խմբագրվել է /ներկա փուլում ներառելով միայն քաղծառայությանն առնչվող խնդիրները/` առաջարկության առաջին մասի անհրաժեշտությունը վերացել է.

	2
	ՀՀ արտակարգ իրավիճակների նախարարություն,

2010-10-15, NԵ-15/1787

	ՀՀ կառավարության որոշման նախագծի հավելվածի  ցանկի 2-րդ, 3-րդ, 4-րդ, 5-րդ, 6-րդ և 7-րդ կետերի 5-րդ սյունակում, որպես պատասխանատու պետական կառավարման մարմին ներառել ՀՀ արտակարգ իրավիճակների նախարարությանը
	Ընդունվել է մասնակիորեն
	Առաջարկությունը քննարկվել է ՀՀ վարչապետի 2009-06-31-ի N650-Ա որոշմամբ ստեղծված հանձնաժողովի նիստում /մասնավորապես` ՀՀ արտակարգ իրավիճակների նախարարության ներկայացուցչի հետ/, որի արդյունքում որոշվել է լրացումը կատարել վերախմբագրված նախագծի 4-րդ և 5-րդ կետերում

	3
	ՀՀ կրթության և գիտության նախարարություն

2010-10-25,  N01/14.2/3823-10
	«Լանդշաֆտի Եվրոպական Կոնվենցիայից բխող` Հայաստանի Հանրապետության պարտավորությունների կատարման միջոցառումների ցանկ»-ից հանել 5-րդ կետը` «ՀՀ հանրակրթական, բարձրագույն և հետբուհական կրթական ծրագրերում լանդշաֆտի հիմնախնդիրները ներառելու մասին» ՀՀ կառավարության որոշման նախագիծը ՀՀ կառավարության քննարկմանը ներկայացնելը», քանի որ կրթական ծրագրերի բովանդակությունն որոշվում է կրթական չափորոշիչներով, ընդ որում հանրակրթության պետական չափորոշիչը հաստատում է ՀՀ կառավարությունը, իսկ մասնագիտական կրթական չափորոշիչները` ՀՀ կրթության և գիտության նախարարությունը:

Ինչ վերաբերում է լանդշաֆտի գնահատման և այլ գործառույթներով զբաղվելու հմտություններ ունեցող մասնագիտական կադրերի պատրաստմանը, ապա ներկայումս մշակված է «Աշխարհագրություն» մասնագիտության պետական կրթական չափորոշչի նախագիծը, որով տվյալ մասնագիտության հիմնական ուսուցման դասընթացներից է «Լանդշաֆտագիտությունը»: Այդ մասնագիտության շրջանակներում պատրաստվում են նաև մասնագետներ` «Լանդշաֆտների մասնագետ» և «Լանդշաֆտների պլանավորման և կառավարման գլխավոր մասնագետ»: Միաժամանակ, «Անտառային տնտեսություն և բնակավայրերի կանաչապատում» մասնագիտության մասնագիտական դասընթացներում ևս ընդգրկված է «Լանդշաֆտային դիզայն» առարկան:

Ուստի, Հայաստանի Հանրապետության կրթության ոլորտում Լանդշաֆտի Եվրոպական Կոնվենցիայի իրագործման քաղաքականության հստակեցման նպատակով անհրաժեշտ է իրականացնել կրթական համակարգի վերլուծություն, որը հնարավորություն կտա բացահայտել կրթության համակարգում կոնվենցիայի տեսանկյունից առկա բացերը և մշակել առաջարկություններ կրթական ու առանձին առարկայական ծրագրերի վերանայման, ինչպես նաև նոր ծրագրերի մշակման ուղղությամբ:
	Ընդունվել է մասնակիորեն, կետը չի հանվել, սակայն ձևակերպվել է համաձայն ներկայացված առաջարկության
	Առաջարկությունը քննարկվել է ՀՀ վարչապետի 2009-06-31-ի N650-Ա որոշմամբ ստեղծված հանձնաժողովի նիստում /մասնավորապես ՀՀ կրթության և գիտության նախարարության ներկայացուցչի, ինչպես նաև ԵՊՀ և ԵՃՇՊՀ ներկայացուցիչների հետ/, որի արդյունքում հավանություն է տրվել վերախմբագրված նախագծի 5-րդ կետում ներառված ձևակերպմանը

	4
	Երևանի Քաղաքապետարան,
2010-10-25, 
02/50-21764Հ
	ՀՀ կառավարության որոշման նախագծի փաթեթի վերաբերյալ իրավական առումով առաջարկություններ և առարկություններ չունի: Միառժամանական հայտնում ենք, որ նախագծի հավելվածի 1-ով հաստատվող ցանկի 5-րդ սյունակի «Պետական կառավարման» բառերից հետո լրացնել «տեղական ինքնակառավարման մարմիններ» բառերը, ինչպես նաև անհրաժեշտ է պարզել, որ արդյոք հնարավոր է ծրագրի իրականացման ապահովումը` «Պետական-մասնավոր համագործակցություն, միջազգային օժանդակություն» ֆինանսավորման միջոցներով:
	Ընդունվել է 
	Նախագծի 5-րդ սյունակի անվանումը խմբագրվել է հաշվի առնելով առաջարկությունը , ինչպես նաև ցանկում կատարված փոփոխությունները` այլ առաջարկությունների ներառման արդյունքում

	5
	ՀՀ էներգետիկայի եւ բնական պաշարների նախարարություն

2010-10-26, 
N 01/22.2/3540-10
	որոշմամբ հաստատվող հավելվածի.
1. 2-րդ միջոցառման վերնագրից  հանել «պատմության» բառը, իսկ «որոշման նախագիծը» բառերը փոխարինել «արձանագրային որոշման նախագիծը և ՀՀ օրենքների նախագծերի փաթեթը» բառերով,
	Ընդունվել է, մասնակիորեն
	Կետը ամբողջությամբ խմբագրվել է /տես` Ցանկի 1 կետ/

	
	
	2. 4-րդ միջոցառման 2-րդ և 4-րդ սյունակները խմբագրել` համապատասխանեցնելով «Լանդշաֆտի  Եվրոպա​կան Կոնվենցիայի» 6-րդ հոդվածի «Ա» կետի պահանջներին:
	Չի ընդունվել 
	/Վերախմբագրված նախագծի ` 2 կետ/, միջոցառումը նախատեսում է քաղաքացիական ծառայողների իրազեկվածության ապահովում

	
	
	3. Որոշման նախագծի հավելվածի 6-րդ սյունակի բոլոր տողերից  «այլ մարմիններ» բառերը փոխարինել «պետական կառավարման մարմիններ» բառերով
	Ընդունվել է, մասնակիորեն
	6-րդ սյունակը խմբագրվել է` առաջարկությանը չհակասող տարբերակով

	6
	ՀՀ արտաքին գործերի նախարարություն
2010-10-25, 
N 7/16536-10
	Առարկություններ և առաջարկություններ չկան
	
	

	7
	ՀՀ էկոնոմիկայի նախարարություն

2010-10-25,
N 01/13.12/5184-10

	Առարկություններ և առաջարկություններ չկան
	
	

	8
	Հանուն մարդկային կայուն զարգացման ասոցիացիա հասարակական կազմակերպություն

2010-10-22, N 131/15

	Ծրագրում առաջարկում ենք ներառել հետևյալ դրույթը.

Ուսումնասիրել Երևան քաղաքի իրավիճակը և զարգացման միտումները  Լադշաֆտի Եվրոպական կոնվենցիայի սկզբունքներին համապատասխանելու տեսանկյունից և առաջարկություններ մշակել իրադրությունը բարելավելու ուղղությամբ:
	Ընդունվել է 
	Առաջարկությունն ընդգրկվել է Ցանկի 6-րդ կետում

	9
	ՀՀ մշակույթի նախարարություն 

2010-10-25, 
N 01/14.2/3822-10
	Նախարարությունը  որոշման նախագծի վերաբերյալ դիտողություններ և առաջարկություներ չունի: 

 Միաժամանակ, առաջարկում ենք միջոցառումների ցանկի «Պատասխանատու պետական կառավարման մարմինները» սյունակի 6-րդ և 8-րդ կետերի պատասխանատու պետական կառավարման մարմինների թվում ավելացնել «ՀՀ մշակույթի նախարարություն» բառերը
	Ընդունվել է, մասնակիորեն
	Առաջարկությունը քննարկվել է ՀՀ վարչապետի 2009-06-31-ի N650-Ա որոշմամբ ստեղծված միջգերատեսչական հանձնաժողովի նիստում /մասնավորապես ՀՀ մշակույթի նախարարության ներկայացուցչի հետ/: Հաշվի առնելով վերախմբագրված նախագծում փոփոխված կետերը և համարակալումը  որոշվեց ՀՀ մշակույթի նախարարությունը ընդգրկել պատասխանատու մարմինների ցանկում 1-ին, 3-րդ, 4-րդ կետերի միջոցառումների համար

	10
	ՀՀ ֆինանսաների նախարարություն

2010-10-18, 
N 1/4.4-Ե/7846-10
	Նախագծին կից ներկացացված Լանդշաֆտի Եվրոպական Կոնվենցիայից բխող` Հայաստանի Հանրապետության պարտավորությունների կատարման միջոցառումների ցանկի 7-րդ կետի «Իրականացվող միջոցառման ֆինանսավորման աղբյուրը»  սյունակում «Պետական» բառերից հետո լրացնել  «(ՀՀ պետական բյուջե` համապատասխան մարմնի (մարմինների) պահպանման ծախսեր)» բառերով, քանի որ դրանք հանդիսանում են համապատասխան մարմնի (մարմինների)  կանոնադրական գործառույթներ

	Ընդունվել է
	Նախագծում կատարվել է համապատասխան լրացում

	11
	ՀՀ գյուղատնտեսության նախարարություն
2010-10-14,

N ԳԱ/03.3/4309-10


	Առարկություններ և առաջարկություններ չկան
	
	

	12
	ՀՀ կառավարությանն առընթեր անշարժ գույքի կադաստրի պետական կոմիտե
2010-10-12,

N Ե/2.1/4168-10


	Առարկություններ և առաջարկություններ չկան
	
	

	13
	ՀՀ  քաղաքացիական ծառայության խորհուրդ

2010-10-29, N 3/1-1525
	Նախագծի միջոցառումների ցանկի «Միջոցառման անվանումը> բաժնի 4-րդ կետը ձևակերպել հետևյալ բովանդակությամբ. «Քաղաքացիական ծառայողների վերապատրաստման դասընթացներում լանդշաֆտային հիմնախնդիրների ներառման մասին ՀՀ քաղաքացիական ծառայության խորհրդի որոշումների ընդունում և պաշտոնի անձնագրերում համապատասխան փոփոխությունների կատարում»
	Ընդունվել է
	Նախագծում կատարվել է համապատասխան փոփոխություն, որը համաձայնեցվել է նաև Քաղաքացիական ծառայության Խորհրդի ներկայացուցչի հետ ՀՀ վարչապետի 2009-06-31-ի N650-Ա որոշմամբ ստեղծված միջգերատեսչական հանձնաժողովի նիստում

	 Երևանի ճարտարապետության և շինարարության                                                          պետական համալսարանի 
պրոֆեսոր Ա. Կանայան

2010-11-01, 
N01-20-01/01-10
	Նախագիծը արժանի է հավանության: Ստորև ներկայացվում են որոշ դիտարկումներ և առաջարկություններ, կապված նախագծի վերջնական խմբագրության մշակման հետ:

1. Հավելված, կետ 2

Հիմնախնդրի հույժ կաևորությունից ելնելով նպատակահարմար կլինի և անհամեմատ դյուրին, մշակել օրենք «Լանդշաֆտի մասին», որը կըդգրկի հիմնահարցը ամբողջովին, քան զբաղվել   մեկ տասնյակ օրենքների լրամշակմամբ: Բացի այդ,  անհրաժեշտ կլինի ունենալ լանդշաֆտի դերին, նշանակությանը, արժեքին վերաբերող գաղափարական ու քաղաքական հոդվածներ, որոնք լինելով հիմնադրույթային, ռազմավարական, դժվար կլինի տեղավորել այս կամ այն բնագավառային օրենքի շրջանակներում: Ավելին, լանդշաֆտը այն հենքն է /տես ամբողջ երկիրը/ որտեղ ծավալվում է մարդկային ամբողջ գործունեությունը` քաղաքաշինություն, բնապահպանություն, մշակույթ, գյուղատնտեսություն, և այլն, և հասկանալի է որ լանդշաֆտի պահպանությունը, բարելավումը ու ժառանգումը կարգավորող չափանիշները օրենսդրորեն չեն կարող տարալուծված լինել այլ օրենքների մեջ, քանի որ համակարգի կառավարումն է պայմանավորում նրա առանձին մասերի սեկտորալ կարգավումը:

2. Հավելվածի 4-րդ սյունակի տեսքստերը, լինելով հանգուցային, խմբագրման կարիք ունեն ավելի հասկանալի և դիպուկ դարձնելու ակնկալիքով: Հավանաբար «...նպատակ/արդյունք» զույգը կարող է տարանջատվել, առանձնացնելով տարբեր սյունյակներում:


	Չի ընդունվել

	Առաջարկության վերաբերյալ ձեռք է բերվել համաձայնություն / ՀՀ վարչապետի 2009-06-31-ի N650-Ա որոշմամբ ստեղծված միջգերատեսչական հանձնաժողովի նիստում/` դիտարկել դրա 
նպատակահարմարությունը Ցանկի 4-րդ կետում ներառված միջոցառման կատարման շրջանակներում

	15
	ՀՀ տրանսպորտի և կապի նախարարություն

2010-11-04, 
N 01/13.1/17544-10
	Առարկություններ և առաջարկություններ չկան
	
	

	16
	ՀՀ բնապահպանության նախարարություն

2010-11-03, N1/01.1/11494-10
	1. 1-ին, 2-րդ, 3-րդ և 6-րդ կետերում «ՀՀ   

   բնապահպանության նախարություն» բառերն 
   առաջարկվում է տեղափոխել համապատասխան կետի 
   «համակատարող մարմինները» սյունակ, իսկ 
   «պատասխանատու պետական կառավարման 
   մարմինները» սյունակում  ընդգրկել ՀՀ վարչապետի 
   2009 թվականի հուլիսի 31-ի N 650-Ա որոշման 1-ին 
   կետով ստեղծված լանդշաֆտի Եվրոպական կոնվենցիայի 
   համակարգող միջգերատեսչական հանձնաժողովի 
   կազմում ընդգրկված պետական կառավարման 
   մարմինները.

	Չի ընդունվել


	ՀՀ վարչապետի 2009 թվականի հուլիսի 31-ի N 650-Ա որոշման 1-ին կետով ստեղծված Լանդշաֆտի Եվրոպական կոնվենցիայի համակարգող միջգերատեսչական հանձնաժողովի կազմում ընդգրկվել է ՀՀ բնապահպանության նախարարության ներկայացուցիչը.

կարևորելով լանդշաֆտների խնդիրների առնչությամբ բնապահպանական գործառույթները `ՀՀ բնապահպանության նախարարությունը ներառվել է խմբագրված Ցանկի 1-ին, 4-րդ, 7-րդ կետերում ընդգրկված միջոցառումների պատասխանատու մարմինների ցանկում

	
	
	2. մինչ 2-րդ կետում նշված միջոցառումը իրականացնելը   անհրաժեշտ է ստեղծել  համապատասխան միջգերատեսչական աշխատանքային խումբ, որը նախապես կբացահայտի այն օրենքները, այդ թվում բնապահպանական, որոնցում լանդշաֆտին առնչվող դրույթների մասով լրացումներ և փոփոխություններ կատարելու անհրաժեշտություն կառաջանա: 
	Չի ընդունվել
	Լրամշակված նախագծում կետը հանվել է. հարցը կքննարկվի միջոցառումների ծրագրի 4-րդ կետի կատարման շրջանակներում:

	ՀՀ արդարադատության նախարարություն
2011-01-24, N01/257-11
	1. Նախագծի 2-րդ կետից անհրաժեշտ է հանել    

   «Հանձնարարել» բառը:
2. Նախագծով հաստատվող հավելվածի ցանկի 2-րդ կետի 
   5-րդ սյունակի «ՀՀ քաղաքացիական ծառայության  

   խորհուրդ» բառերից հետո անհրաժեշտ է լրացնել 
   «(համաձայնությամբ)» բառը, քանի որ ՀՀ 

   կառավարությունը ՀՀ քաղաքացիական ծառայության 

   խորհրդին չի կարող հանձնարարականներ տալ` նկատի 

   ունենալով ՀՀ Նախագահի թիվ ՆՀ-174-Ն հրամանագրի 

   պահանջները:
	Ընդունվել է
Ընդունվել է
	Նախագծի 2-րդ կետում կատարվել է համապատասխան փոփոխություն
Նախագծով հաստատվող հավելվածի ցանկի 2-րդ կետի 5-րդ սյունակում «ՀՀ քաղաքացիական ծառայության  

 խորհուրդ» բառերից հետո ավելացվել   

 է «(համաձայնությամբ)» բառը:

